
Lɩslaam zɩɩm wɩdeng ka segd ye, rẽnda yεl a tãab ɑ
yembr yĩnga

Yii a ɭbn Mas’ʿʋʋd nengẽ, (Wẽnd yard be a yĩnga), a yeelame: Wẽnd Tẽn-tʋʋmã, (Wẽnd
pʋʋsg la A tɩlgr be a yĩngɑ) yeelame: «Lɩslaam zɩɩm wɩdeng ka segd ye, rẽnda yεl a tãab

ɑ yembr yĩnga, nin-kẽem yoaadga, la ned sẽn yãk yõor tɩ b nɑ n kʋ-a n role, la dĩinã
basda n welg n bas zamã wã».

[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

Nabiyaamã vẽnegame (Wẽnd pʋʋsg la A tɩlgr be a yĩngɑ) tɩ ad lɩslaam zɩɩm yaa haraam,
rẽnda sẽn tũ ne yεl a tãabã a yembre: Rẽenemã: ned ning sẽn wa n lʋɩ yoob tʋʋm beed
pʋgẽ, la mikame t'a reng n furame, ne fur loees sẽn manege, rẽnd yaa halaal tɩ b lob-a ne
kuga. Yiib soaba: ned ning sẽn kʋ yõor sẽn pɑ sεgd n kʋ, ne pʋ-toogo, tɩ ka tũ ne hakε, b
kʋʋd-a lame n lebs ne a sart-rãmbã. Tãab soaba: ned ning sẽn yi n bas lɩslaambã zãma, maa
a basa lɩslaamdã dĩin ne tar-n-bas dĩini, maa a welgame la a ka bas dĩinã ye, la a basa dĩinã
sãnda,  wala  kedgdbã,  la  so-gɩtbã,  la  zɑb-zabdbã,  sẽn  yɑɑ  hawaarigã  (lɩslɑɑngã  nɑɑm
kɩɩsdbã), la zẽng sẽn ka bãmbã.

